
faoi Árannach, Ben Mac Donncha -
agus 'Oíona na dTonn', ar le Barry 
Jones anois í. 

B' álainn go deo an radharc iad 
uilig faoi lán tseoil i gcuan Bhrest, 
chuile chineál culaithe seoil orthu ag 
teacht le chéile don chruinniú is mó 
riamh de bháid th raidisiúnta. 
Deirtear go raibh os cionn 2,000 bád 
uilig i láthair i mBrest. 

Chaitheamar cúpla lá i mBrest 
agus b'íontach an ceiliúradh a bhí 
ann. Bhí tais peántais ar fud an 
chalaphoirt - ceardaíocht, dealbh­
adóireacht, saothrú bád ina measc. 
Níor mhiste a luadh go raibh Brian 
6 Carra thall agus taispeántas breá 
aige - rinne sé currach canbháis thall 
i mBrest ó thús go deireadh agus 
sáthadh thall í. Chuir mé féin an­
tsuim sna taispeántais éagsúla, idir 
na mionbháid adhmaid de chuile 
chineál agus bailiúchán fíor 
shuimiúil - boscaí ceoil os cionn 500, 
cuid acu ó thús na haoise seo caite. 
Ara bhí neart ceoltóirí i láthair freisin 
i mbaile Bhrest ag casadh ar na 
stáitsí éagsúla sa gcalaphort agus 
baineadh an- tsásamh as an gceol 
agus as an amhránaíocht. 

Bhí dinnéar mór ann an chéad 
oíche do na criúanna, thart ar 13,000 
nó mar sin, faoi scáth seanchaisleán 
Bhrest agus b' álainn an radharc iad 
na seitseanna á ndamhsú le tionlacan 
cairdín, fidil, feadóg agus bodhrán. 

Ar bhealach bhí an iom arca 
cuairteoirí i mBrest, deirtear go raibh 
os c i onn 1. �o milliún ann i 
g caitheamh na seachtaine agus 
níorbh aon chúis gáirí é dá gcaithfeá 
dul go dtí 'teach an asail' go 
práinneach. 

Faoi dheireadh sheol na báid le 
chéile go Douarnenez - baile álainn 
sa mBriotáin. T háinig Colm 6 
Maoilchiaráin agus Tom Rua Ma c 
an Iomaire linn ar an 'Mac Duach' 
an lá breá sin agus b'aoibhinn an 
radharc é cuan Port ®hu agus é 
breacaithe le báid seoil. 

I rith na seachtaine s áthadh an 
'Naomh Mac Dara' - púcán a rinne 
saor báid as Douarnenez agus bhain 
mé féin cúpla bord aisti sa gcuan. Ár 
ndóigh bhí seisiún ceoil ann chuile 
oíche agus cheapfainn féin gur mba 
dheise leis na bádóirí Douamenez ná 

Brest. 
Tháinig sé liom i gcaitheamh an 

ama thall a laghad suime a 
chuireann rialtas na tíre seo i gcúrsaí 
mara agus an chaoi a scaoileadar 
uathu saibhreas agus maoin na mara 
nuair a shínigh siad conradh na 
hEorpa sa bhliain 1972, i leaba na 
nu1te a bheith fostaithe ar mhuir is ar 
tír i dtionscal na hiascaireachta. Fiú 
forbairt turasóireachta anseo san 
Iarthar cá bhfuil na céibheanna 
foscúla ar chósta an Iarthair ní áirím 
céibh foscúil ar Inis Thiar ná ar Inis 
Meáin? 

Chuaigh muid ar ancaire lá i 

Máirt. D'fhan muid thar oíche ar 
oileán Ouissant. Maidin Dé 
Céadaoin thug muid ár n-aghaidh ó 
thuaidh agus shroich muid an 
Gleann Dara ar chósta Chorcaigh le 
maidneachan lae Dé hAoine - cóir na 
gaoithe linn i gcaitheamh an ama. 

Ghlac muid páirt i bhféile báid 
agus d' éirigh linn buachaint ar Bhád 
Chonraí a bhí páirteach sa bhféile 
chomh maith. 

Níorbh fhada go raibh muid ar ais 
arís i gCinn Mhara agus cé a bhí ann 
romhainn ar bharr na céibhe ach 
Tony Mór, bail ó Dhia air. 

Míle b uíochas do mhuint ir na 

Báid Chonamara le chéile i mBrest na Briotáine- An Lady Mór, Mac Duach, 
Clíodhna na dTonn, Moming Star agus Bád Chonraoi. 

Douamenez ach thriomaigh an bád 
ar bhloc mór concréid nach raibh 
báite faoin talamh - an t-aon bhloc i 
measc na gcéadta a báthadh le 
haghaidh báid a fheist iú. Ar mí­
ámhairí an tsaoil scoilteadh posta an 
bháid agus bhí fai tíos orainn g o  
mbrisfí an cíle, ach níor briseadh. 

D' éirigh le Colm Ó Maoilchiaráin 
caoi mhaith a chur ar an bposta agus 
fad is a bhí an bád t r iomaithe 
cuireadh fáisceadh bre ise ar na 
strácaí íochtair agus déanadh corcáil 
orthu go daingean. 

Faoi dheireadh bhí sé in am baile 
agus d'fhágamar Douamenez ar an 

Ceathrún Rua a chuidigh linn. 
Buíochas faoi leith do Tom Deairbe, 

John Deairbe, Máirtín 6 Briain 
agus le chuile dhuine a chabhraigh 
go mór linn. 

Buíochas faoi leith do Cholm Ó 
Maoilchiaráin agus a bhean 
Caitr íona. Ba bhreá an radharc iad 
húicéirí na Gaillimhe thall ag an 
gcruinniú agus bratach na hÉirinn 
orthu i measc na nu1te bád ó thíortha 
eile. Is ar éigin a bheas a leithéid de 
chruinniú arís ann. 

Ár mbuíochas uilig do Chasse 
Maree agus Ar Vag a d' eagraigh an 
cruinniú. • 

\ 

500 Bliain tar éis Columbus 
An tAth Gerry Willy O Fátharta 

I mbliana tá An Bhreasail 
mar atá an chuid eile de 
thíortha Mheiriceá Theas ag 
comóradh ··soo Bliain 
d'aimsiú an domhan nua", 
agus scaipeadh na Críost­
aíochta go dtí ilchríocha 
eile. Ba mhaith le go leor· 
againn gur ócáid nó ceiliúr­
adh lúcháireach, bhríomhar, 
chaithréimeach a bheadh 
inti. Ba mhaith linn a 
chreidiúint go dtáinig 
borradh, fás agus rath ar na 
daoine, ar a mbeatha agus 
ar a gcultúr de bharr an 
aimsiú seo, agus go raibh an 
Chríostaíocht páirteach sna 
gnéithe seo freisin. 

Ach tá an dearcadh eile ann freisin, 
s é  sin go gcaithfidh muid 
ath b hreithn iú a dhéanamh 'ar an 
stair oifigiúil agus breathnú ar ó 
thaobh peirspictíocht na nludaí, na 
ndaoine gorma, na gcultúr mionlach 
ar fad a bhfuil dí-cheann déanta 
orthu ag an duine geai ón gcéad lá a 
leag s é  coi s  ar tha illte ilchrích 
Mheiriceá Theas. 

Tá an stair i gcónaí claonta i dtreo 
nó i bhfábhar an té atá dá scríobh, nó 
i bhfocla eile i bhfábhar na 
gcaithréimithe. Nuair a shroich na 

An tAth. Gerry Willy Ó Fátharta, as na hAille, Indreabhán, agus é i mbun a chuid dualgais{ i 
measc na mbocht i mBreasail. Tá sé ag filleadh ar an Bhreasail go gairid. 

Spáinnigh agus na Portaingéiligh an agus na Portaingéiligh "an domhan 
"Domhan Nua" os cionn 500 bliain ó nua". Ní féidir rud a aimsiú 
shin, bhuail siad le cultúir agus le (discover) a bhfuil córas, saol agus 
sibhialtacht na Mayas, Aztecas agus beatha forbartha aige leis na mílte 
na n-I ncí, nach r aibh a mac a' bliain. Mar sin, séard a tharla ná 
samhail le fáil in aon choiméal eile ionsaí barbartha agus s lad mhí­
den domhan, fiú san Eoraip. Taobh thrócair each ar phobail neamh­
istigh de chúpla scór b liain bhí chosanta (indefensive) shíochánta. 
dúchasaí  na dta illte s in Áit a raibh cónaí ar na milliún Indí 
dúnmharaithe nó iad lotaithe ag tráth, níl de dhaonra anois ann ach 
garlaí nó aicídí (epidemies) a scaip cúpla céad nu1e. 
an duine geai. Mar sin ní féidir linn a Ach ar ais linn g o  dtí an lá atá 
rá, mar nach bhfuil ann ach dearg inniú ann. Is úda.r náire dom scaití a 

bhréag, gur aimsigh na Spáinnigh bheith orm a admháil gur Eorpach, 

Comhlucht Iompar Clochmór Teo. 

(Séamus ó Scanláin) 
Clochmór, Baile na hAbhann 

Guthán: 091-93048 

Comhlucht Iompar Clochmór Teo. 

(Séamus ó Scanláin) 
Clochmór, Baile na hAbhann 

Guthán: 091-93048 
Mobile: 088-57-2307 & 088--57-2308 

Conraitheoir Sludge 
(Sludge Truck m fáil CD' cJ:úos) 

Dabhach Séarachais, Draentacha, 
Dabhachanna srl. 

Mobile: 088-57-2307 & 088--57-2308 

Conraitheoir Sludge 
(Truic Iompar CD' fáil CD' cJ:úos) 

Gainneamh, Clocha, Gairbhéal, 
Chips Sráide, Blocanna. 

• ••. Is údar náire dom scaití a bheith 
orm a admháil gur Eorpach, fear bán 

agus Críostaí mé. Mar gheall ar an 
•aimsiú• seo tá móraimh na ndaoine 

bochta, dearóil, brúite faoi chois, 
agus an chumhacht ar fad tógtha ag 

mionlach beag .•. • 

fear bán agus Críostaí mé. 
Mar gheall ar an "aimsiú" 
seo tá móraimh na 
ndaoine bochta, dearóil, 
brúite faoi chois, agus an 
chumhacht ar fad tógtha 
ag mionlach beag. 

Faoi láthair sa mBreasail 
tagann duine suas i n­
aghaidh an bhochtanais de 
ga ch ui le chineál, dún­
mharú gasúir sráide, 
neamhlitríocht, dícheann 
ar chuile leibhéal, truailliú 
rialtais, daoine dá ndíbirt 
amach dá gcuid talún. An 
té a sheasann suas i n-

aghaidh an chineál seo 
ruda, níl mórán compóird 
aige, nó go minic is gearr é 
a shaol. 

An leanfaidh an cineál 
seo ruda ar aghaidh ar 
feadh SOO bliain eile, nó an 
bhfuil aon fhorás i ndán 
dúinn? Cé is cúis leis seo 
ar fad? Cá dtosóidh muid? 
T á  faitíos orm gur mó 
ceisteannaí ná freagraí atá 
agam. 

Siúl uait, a chomrádaí, 
tr oid go calma, cróga, 
cosain an chúis cibé áit ina 
ohfuil tú. • 

Wilson Coaches 
Caisltán, lndreabhán 091-93322 

Hireáil Príobháideach, Turasanna 
Scoile, Bainiseachaí 

14 - 53 suíocháin 
Rátaí Maithe 

� 

AN POITIN STIL 

Ola Mhac an Rí 
(King Oil) 

tpalldé. � lf4t4 49114- � 41t 

Gach cineál Ola againn: 
AUTO DIESEL • GAS OIL • 

KERESENE agus LUBRICANTS 
ar phraghas réasúnta 

HOSES • GAUGES • FITTINGS srl 

Aille, lndreabhán, Co. na Gaillimhe 
Teil: 091-93210 Fax: 091-93210 

TIGHMHUIRÍ 
Na hAille. Indreabhán TeU: 091-93386 

Ollmhargadh • Bláthanna • Diosal 
Deisiú Boinn 

Páirteanna do Charranna 
(jo n-éiri go geal Ceis an 6Pféarácal 

Tigh Chualáin 
Coill Rua Teil: 091-83133 

B&B 

T 
h íos ar shochraíd Dhiarmaidín 
Uí Shúilleabháin i gCúil  
Aodha a bhí go teor de phobal 
Éigse na hÉireann nuair a scaip 

an scéala go raibh Seán Chóilín O 
Conaire as Ros Muc, fonnadóir 
cáiliúil eile, caillte freisin. Níorbh 
ionann is bás anabaí Dhiarmaidín, 
bhí a fhios ag cairde Sheáin Uí 
Chonaire go raibh sé in Ospidéal 
Naomh Breandán i mBaile Locha 
Riabhach le tamall roimhe sin agus 
bhí tamall caite roimhe sin arís aige i 
dTeach Banaltrais Pháirc Mheirlinne 
i nGaillim h, de bharr timpiste a 
bhain dó ar cheann de shráideanna 
na cathrach sin. D'fhág an timpiste 
céanna seachrán ar a chuimhne, rud 
a d'fhág an stór mór amhrán a bhí 
ina cheann aige, cé is  móite den 
bheagán acu atá curtha ar 
bhuantaifead, ar throigh gan tuairisc. 
Ar an tríú lá de mhí na Nollag 1991 a 
bhásaigh sé agus na ceithre fichid 
beagnach slánaithe aige. Bhí sé ina 
bhaintreach ar dhá phósadh; aon 
iníon amháin a bhí aige leis an gcéad 
bhean agus tá sise pósta i Sasana le 
Búrcach asCo. Thiobrad Árann. 

Ar an Turlach i Ros Muc a rugadh 
Seán in Eanáir na bliana 1913. Bhí a 

athair agus a mháthair "luchtaithe le 
hamhráin", mar a deireadh sé féin, 
agus cé go raibh fonnadóirí maithe 
go flúirseach ina thimpeall i Ros 
Muc deireadh sé go mba é Pateen 

Chóil S híle Ó Fiannachta (duine 
den tseisear a bádh go tubaisteach i 
Snámh Bó le linn a óige) an 
t-amhránaí ab fhearr dar chuala sé 
riamh. Chuaigh an chlann go Co. na 
Mí sna ceathrachadaí agus ba ansin a 
casadh a chéad bhean air - bean de 
chlainne 'ac Dho nncha as  Doire 

SEÁN CHÓILÍN 
, 

O CONAIRE 
- (1913 - 1991) -
Choill a raibh a muintir sise tar éis 
dul go Co. na Mí freisin. Nóra Nic 
Dhonncha a bhí uirthi, iníon le N eil 
Sh eáin Terry agus le Cóil Choilm 
'ac Dhonncha. Fuair sí bás go hóg, 
naoi mí tar éis an chéad pháiste. 

Tar éis do Sheán scaitheam h a 
chaitheamh sna saighdiúir ar an 
Roinn Mhór i nGaillimh bhíodh sé 
ag obair ag Teachta Dála i gCo. dar 
ainm dó Matt O'Reilly. 

Chait h sé roinnt mhaith blianta i 
Sasana agus ansin tháinig sé go Baile 
Átha Cliath, áit ar phós sé baintreach 

as Inse Chaor agus ar chaith sé cúig 
bhliana ag obair i ngrúdlann 
Guinness. Chaith sé tréimhse eile i 
Sasana níos deireanaí nó gur fhill sé 
ar Éirinn go buan agus go 
ndeachaigh sé ag cónaí i nGaillimh, 
áit ar chaith sé an chuid eile dá 
shaol. 

B 
a fear é Se án Ó Conaire nár 
ghlac le máistir ná le 
máistreacht. Le hais cáil na 

n-amhránaíocht, b'í cáil na saoirse an 
cháil mhór eile a bhí air. B'é spiorad 
na saoirse ar a dhá chois é. Is dóigh 
gur ar an gclár 'AERIRIS' a bhíodh 
ag Proinsias M ac Aonghusa ar 
Raidió Éireann a chuir pobal na 
Gaeilge aithne air féin agus ar a 
chuid amhráin i dtús ama agus ansin 
ag comórtais sean-nóis an Oireach­
tais - áit ar ghnóthaigh sé duaiseanna 
móra, gan trácht ar éachtaí eile a bhí 
ina bhfinscéalta ar fud na tíre faoi 
lena linn féin. B'iad na hamhráin a 
shaol agus chaith sé a shaol ar fad á 
mbailiú agus á gcasadh. Is mór is fiú 
gur bhailligh Micheál Ó Conghaile 
roinnt acu uaidh agus go bhfuil 
deich gcinn acu sin curtha amach 
aige ar chaiséad ó Chló 
Iar-Chonnachta. uMáire Mhór" an 
t-ainm atá ar an gcaiséad - ainm an 
amhráin a thug Seán féin ar ais ón 
mbás, d'fhéadfá a rá, nuair a tháinig 
Raidió na Gaeltachta ar an aer fiche 
bliain ó shin. Tá roinnt eile fós ar an 
gcaiséad Dé Danann. Rinne Maidhc 
P. Ó Conghail e clár breá teilifíse faoi 
Sheán agus tá roinnt eile déanta faoi, 
creidim, nár facthas fós. 

"An té a mholas an éigse féach go 
maireann go deo". 

- Liam Mac an Jomaire 

Siopa Ewraí & 7orthaí an Spidéil , , 

Eamonn O Fatharta ,r.-,f� l,,,._�·· �� -r-:- ·;·.,t. c ... '.!\r.l• \K� . �:x� ( ·=.. . ..._ , 

Glasraí & Torthaí Úra Gach Lá 

Fataí den Scoth 

Dáiliúcháin Áitiúil in Aisce 

Uibheacha • Beatha Sláintiúil 

091-83369 MoN- SAT 9.30- 6rM 

An Spidéal 091-83518 

• Earraí Grósaera • 

• N uachtái n • Feoi I • Gás • 

• Beathú Ai nmhí • 


